Il. PITA

B

ISI'1

Saimon Pita, ortl na onye-ozi nke Jisus Kraist, nédegara unu akwukwo, bu ndi ketaworo
okwukwe di oké onu-ahia ra ka nke ayi ketaworo n'ezi omume Onye ahu, bi Chineke-ayi
na Onye-nzoputa-ayi, Jisus Kraist;

2 Ka eme ka amara bara unu uba, ya na udo, nime nmazu nke Chineke na nke Jisus
Onye-nwe-ayi;

3 dika ike O ji buru Chineke nyeworo n'aka-ayi ihe nile di ndu na nsopuru-Chineke n'efu,
site na nmazu nke Onye ahu Onye ji ebube na idi-nma nke aka Ya kpo ayi;

4 bl nke O siteworo nye n'aka-ayi nkwa nile ahu di oké onu-ahia di kwa uku ri nne; ka unu
we site n'ihe ndia gho ndi nénweko ihe O ji buru Chineke, ebe unu banariworo nmebi nke
di n'uwa site n'agu ihe ojo.

> Ma n'ihi ott ihe a n'akuku-unu tukwasinu inu-oku-n‘obi nile, nyezu-kwa-nu idi-nma
n'‘okwukwe-unu; nyezu kwa ihe-omuma n'idi-nma-unu;

¢ nyezu kwa ijisi-onwe-unu-ike n'ine-omuma-unu; nyezu kwa ntachi-obi n'ijisi-onwe-unu-
ike; nyezu kwa nsopuru-Chineke nime ntachi-obi-unu;

7 nyezu kwa ihuunanya umu-nna nime nsopuru-Chineke-unu; nyezu kwa ihu-n‘anya nime
ihu-n'anya-umu-nna-unu.

8 N'ihi na asi na unu nwere ihe ndia, asi kwa na unu nwere ha ri nne, ha nédo unu ndi
nabughi ndi nadighi-alu olu ma-obu ndi nadighi-ami nkpuru rue imazu Onye-nwe-ayi Jisus
Kraist.

9 N'ihi na onye ahu ihe ndia nadighi ya nso bu onye kpuru isi, onye nahu inyoghi-inyoghi,
ebe 0 chezoro nsachapu nke nmehie ochie ya nile.

10 N'ihi nka, umu-nnam, nanunu oku n'obi kari ime ka okpukpo-unu na nroputa-unu buru
ihe néguzosi ike: n'ihi na asi na unu e#me ihe ndia, unu agaghi-asu ngongo mbe o bula
ma-oli:

I n'ihi na ot a ka agényezu unu n'aku nbata ahu unu gabata nime ala-eze ebighi-ebi nke
Onye-nwe-ayi, bl Onye-nzoputa-ayi, Jisus Kraist.

12 N'ihi nka mbe dum agajem ichetara unu ihe ndia, 0 bu ezie na unu matara ha, emewo
kwa ka unu guzosie ike n'ezi-okwu ahu nke dinyere unu.

13 Ma anamagu ya n'ihe ziri ezi, ka oge ra m'no n'ulo-ikwa a, ikpali unu n'ichetara unu;

14 ebe m'matara na ntupu nke ulo-ikwim nka nabia 0s0s0, obuna dika Onye-nwe-ayi
Jisus Kraist gosirim.

15 E, m'ganu oku n'obi ka unu we nwe ike icheta ihe ndia n'oge nile o bula mbe m'lasiri.
16 N'ihi na ayi esoghi akuko-ird nke eji amam-ihe ko, mbe ayi mere ka unu mara ike na
obibia nke Onye-nwe-ayi Jisus Kraist, ma emere ayi ka ayi buru ndi huru idi-uku nke Onye



ahu.

17 N'ihi na O natara nsopuru na ebube n'aka Chineke, bt Nna, mbe Ebube ahu nke
kwesiri idi-uku mere ka olu di otd a dara Ya, si, Onye a bu Qkparam M'huru n'anya, Onye
ihe-Ya di Mu onwem ezi nma:

18 olu a ka ayi onwe-ayi nukwara ka o nési n'elu-igwe da, mbe ayi na Ya no n‘'ugwu ahu di
nso.

19 Eme-kwa-ra ka okwu amuma ahu guzosiere ayi ike kari; nke unu néme nke-oma n'ina
nti ya, dika oriona mbe 0 nénwu n'ebe bara ochichiri, rue mbe chi gabo, kpakpando chi-
obubo we tibe n'obi-unu:

20 ebe unu buru uzo mara nka, na o dighi amuma o bula n'ihe edeworo n'akwukwo nso
nke madu puru iko isi-ya site na nani uche nke aka ya.

21 N'ihi na o dighi amuma o bula nke eji ochicho madu bu mbe o bula: kama madu sitere
na Chineke kwue okwu, mbe Mo Nso néme ka ha kwue.

ISI 2

Ma ndi-amuma ugha putakwara ihé n'etiti ndi Israel, dika ndi-ozizi ugha gadi kwa n'etiti
unu, bd madu ndi géwere nzuzo webata irg-otu di iche iche nke ila-n'iyi, nagonari obuna
Onye-nwe-ha Onye bara ha, ndi néweta ila-n'iyi di ngwa tukwasi onwe-ha n'isi.

2 Qtutu madu géso kwa uzo agu-ikwa-iko-ha; ndi agékwulu uzo nke ezi-okwu n'ihi ha.

3 Nime anya-uku ka ha gé&ji kwa okwu nrafu di iche iche were unu zua ahia: ndi omuma-
ikpe-ha nabughi ihe nadighi-alu olu site n'oge ochie, ila-n'iyi-ha adighi-atu kwa ura.

4 N'ihi na asi na Chineke emereghi ndi-mo-ozi ebere mbe ha mehiere, kama O tubara ha
n'ime-ime oku ala-mo, we rara ha nye n'olult nke ochichiri, ka ewe debe ha ikpe ikpé;

5 asi kwa na O mereghi uwa ochie ebere, kama o bu Noa, onye mere ha asato, bl onye
nekwusa ezi omume, ka O chere, mbe O mere ka iju-miri biakwasi uwa nke ndi nadighi-
asopuru Chineke;

6 O we me ka obodo Sodom na Gomorra gho ntu, were kwa ikpu-iru ma ha ikpé, ebe O
mere ha-ri ka ha buru ihe-ilere-anya nye ndi gaje ibu ndi nadighi-asopuru Chineke;

7 O we doputa Lot, bt onye ezi omume, mbe ibi-obi n'agu ikwa-iko nke ndi ahu ndi
némebi iwu néwuta ya nke-uku

8 (n'ihi na onye ezi omume ahu, ebe o nébi n'etiti ha, o were olu-ha nke némebi iwu
mekpa nkpuru-obi ezi omume ya aru kwa-ubochi, n'ile ihe na inu ihe):

9 Onye-nwe-ayi matara idoputa ha n‘'onwunwa, bl ndi nasopuru Chineke, na idebe ndi ajo
omume n'ahuhu-nmehie rue ubaochi ikpé;

10 ma nke kachasi ndi néjeso anu-aru n'agu ihe emeruru emeru, ndi néleli kwa ibu-onye-

n'‘ebube:

I ebe ndi-mo-ozi, 0 bu ezie na ha ka ha n'ume na ike, ma ha ekpegideghi ha ikpé nkwulu
n'iru Onye-nwe-ayi.

12 Ma ndia, dika anu nénweghi uche, ndi bu anu nzuzu site n'omumu-ha inwude na imebi,
nékwulu Chineke n'ihe ha namaghi, agémebi kwa ndia na nmehie ha,

13 ndi anemejo ha dika ugwo-olu nke ajo omume; madu ndi nagu ya n'ihe-uto, bt ibi n'oké
oriri na oké onunu n'ehihie, ndi bu ntupo na ihe-ita-uta, nang n'oké oriri na oké onunu
n'oriri ihu-n‘anya ha mbe ha néso unu riko ihe;

14 ha bu ndi nwere anya nke juputara n'aru nwanyi nakwa iko, anya nke napughi kwa



ighara imehie; ha bu kwa ndi narafu nkpuru-obi ndi nadighi-eguzosi ike; ha nwekwara obi
anwaputaworo n‘anya-uku; buru kwa umu nke obubu-onu;

15 ha rapuru uzo guzosiri ike eguzo, we jehie, ebe ha soro uzo Belam nwa nke Beoa,
onye huru ugwo-olu nke ajo omume n'anya;

16 ma aturu ya nmebi iwu nke aka ya n'anya: inyinya-ibu nke dara obi were olu madu kwu
okwu we bochie anya-adighi-nma nke onye-amuma ahu.

17 Ndia bu isi-iyi nke miri nadighi, buru kwa alulu nke oké ifufe néfepu; ndi edebeworo ha
itiri nke ochichiri.

18 N'ihi na, ebe ha nékwu oké okwu na mbuli elu nke ihe-efu, ha were agu ikwa-iko di iche
iche narafu ndi ahu nime agu ihe 0jo nke anu-aru, bu ndi nabanari n'oge ubu a ndi nébi
obi na njehie;

19 ha nékwe kwa ha nkwa na ha génwe onwe-ha, 0 bu ezie na ha onwe-ha bu oru nke
nmehie; n'ihi na ihe meriworo madu, ihe a ka emewo-kwa-ra ka onye ahu buru oru-ya.

20 N'ihi na asi na, mbe ha banariworo ihe nile emeruru emeru nke uwa site na nmazu nke
Onye-nwe-ayi, ba Onye-nzoputa-ayi, Jisus Kraist, ewe nime ihe ndia, meri kwa ha, onodu
ikpe-azu ha abiawo jokari onodu mbu njo.

21 N'ihi na 0 gakawori nma ma o buru na ha akamazughi uzo ezi omume, kari imazu ya,
we si n'ihe di nsg ahu enyere n'iwu, nke enyere ha n'aka idebe, laghachi.

22 Okwu nke ezi ilu ahu adakwasiwo ha, O bu nkita nke chighariri 0zo n'ihe 0 boro, buru
kwa nne-ezi nke chighariri 0zo n'ituru n'apiti mbe o sachasiri onwe-ya.

ISI 3

Ndi m'huru n'anya, nka bu akwukwo-ozi nke-abua nke m'nédegara unu ubu a; ma nime
ha abua ka m'nakpali uche-unu di ocha n'ichetara unu;

2 ka unu we cheta okwu nke ndi-amuma di nso buru uzo kwu, cheta kwa ihe ahu Onye-
nwe-ayi, bl Onye-nzoputa-ayi, nyere n'iwu site n‘'onu ndi-ozi-unu:

3 ebe unu buru uzo mara nka, na ndi-ochie ggji ichi-ochi bia na mbe ikpe-azu, naga dika
agu ihe gjo nke aka ha si di,

4 nasi kwa, Ole ebe nkwa nke obibia-Ya di? n'ihi na site n'ubochi nna-ayi-ha dara n'ura
onwu, ihe nile nadigide dika ha diworo site na nmalite nke Okike.

® N'ihi na nka mere ha nchefu n'ihi na ha nacho ya, na elu-igwe di site na mbe ochie, ha
na ala nke esitere na miri were kwa miri me ka o0 guzoko n'otd, site n'okwu Chineke;

6 nke esitere n'aka-ha me ka uwa nke di n'oge ahu la n'iyi, n'ihi na iju-miri rikpuru ya:

7 ma elu-igwe nke di ubu a, ha na uwa, ka akpadoworo nye oku site n'ottl okwu ahu, ebe
anédebe ha nye ubochi nke ikpé na ila-n'iyi nke ndi nadighi-asopuru Chineke.

8 Ma unu ekwela ka ott ihe a me unu nchefu, ndi m'huru n'anya, na ott ubochi di ka nnu
arg abua na ogu iri n'anya Onye-nwe-ayi, nnu arg abua na ogu iri di kwa ka ott ubogchi.

9 Onye-nwe-ayi anoghi odu n'ime nkwa-Ya, dika ufodu nagu ya na o bu ino-odu; kama Q
natachiri unu ogologo-ntachi-obi, n'ihi na O zubeghi ka ndi 0 bula la n'iyi, kama ka madu
nile bia rue ncheghari.

10 Ma ubochi Onye-nwe-ayi gabia dika onye-ori; nke 0 bu nime ya ka elu-igwe gé&ji oké
uzu gabiga, ihe nile di n'elu-igwe gaba kwa oku we la n'iyi, uwa na olu nile aluru nime ya
gérechapu kwa.

I Ebe anéme ka ihe ndia nile la n'iyi ot a, 0 bu aha madu gini ka unu naghaghi ibu n'ibi-
obi nso nile na nsgpuru-Chineke nile,



12 néle anya obibia nke ubochi ahu nke Chineke, néme kwa ka 0 bia ngwa ngwa, nke elu-
igwe gére oku we la n'iyi n'ihi ya, ihe nile di n'elu-igwe gaba kwa oku we baze?

13 Ma dika nkwa-Ya si di, ayi néle anya elu-igwe ohu na uwa ohu, nke ezi omume bi nime
ha.

14 N'ihi nka, ndi m'huru n'anya, ebe unu néle anya ihe ndia, nanunu oku n'obi ka ewe hu
unu n'udo, ndi nénweghi ntupo, ndi anapughi kwa ita uta n'iru Ya.

15 Nagu-kwa-nu ogologo-ntachi-obi Onye-nwe-ayi na 0 bu nzoputa; dika nwa-nna-ayi ayi
huru n'anya, bu Pol, dega-kwa-ra unu n'akwukwo, dika amame-ihe enyere ya si di;

16 dika o de-kwa-ra n'akwukwo-ozi-ya nile; nékwu okwu bayere ihe ndia nime ha; nke ihe
ufodu nke di ike ighota di nime ha, nke ndi anézighi ihe na ndi nadighi-eguzosi ike
nachighari, dika ha néme kwa ihe foduru nke edeworo n‘akwukwo nso, ila onwe-ha n'iyi.
17 Ya mere, unu onwe-unu, ndi m'huru n'anya, ebe unu buru uzo mara ihe ndia, néchenu
onwe-unu nche, ka aghara iwere njehie nke ndi némebi iwu bupu unu, unu we si na
nguzosi-ike nke aka unu dapu.

18 Ma nabanu uba n'amara na omuma nke Onye-nwe-ayi, bi Onye-nzoputa-ayi, Jisus
Kraist. O bu Ya ka otuto diri ma ubu a ma rue ubochi nke mbe ebighi-ebi. Amen.

For other languages please go to www.wordproject.org


https://www.wordproject.org/

	II. Pita
	Isi 1
	Isi 2
	Isi 3


